
Dene' Starks (00:26:30): 

Ua tsaug ntau, Sophia. Thiab ua tsaug rau tag nrho cov koom tes thiab txhua tus uas tau hais hnub no, 
kuv yuav muab kuv chaw saib rau nej pom thiab yuav muaj qhov no, muaj tseeb tiag, kuv twb sau ib yam 
hauv chaw sib tham tam sim no, uas yog tej daim phiaj qhia tiag. Thov nej pab kuv thiab tsis txhob nug 
dab tsi txog thaum kawg, peb tsis muaj sij hawm ntau hais qhia tej no tag nrho. Muaj tej lus qhia ntau 
me ntsis thiab kuv paub tias nej txhua tus nyob no vim xav txais tau. Yog li ntawd kuv xav muab ntau 
npaum li muab tau hauv lub sij hawm uas tau teem tseg rau peb. Tiam sis hais dua ntxiv, kuv lub npe hu 
ua Dr. Dene' Starks, kuv yog tus uas tau tsim Pab Neeg Ua Kom Kev Kawm Ntawv Sib Txawv. Thiab peb 
yog ib lub tsev ua lag luam uas tsis tsam paj, peb tau koom ua ke kom pab tej yam hauv kev qhia cov 
neeg laus, tsis yog kev qhia cov neeg laus nyeem ntawv, thiab tej yam zoo li ntawd, tej txuj ci pab ua neej 
xwb, tiam sis kuj qhia txog tej yam tseem ceeb ntawm kev ua lag luam thiab kev kawm ntawv ib yam 
thiab. Tej kev pab uas peb muab los, peb muab tej txheej xwm rau kev kawm ntawv ntau yam, peb ua tej 
txheej txheem qhia raws yus nyiam, peb pab nej sau ntawv kom tau pob nyiaj pab, ua xib hwb, pab tswv 
yim, tag nrho tej no. Hoob kawm hnub no hu ua nrhiav nyiaj pab nej ntiag tug hauj lwm. 

Dene' Starks (00:27:33): 

Kev sau ntawv kom tau pob nyiaj pab thiab kev txais pob nyiaj pab yeej hais txog yus ntiag tug hauj lwm, 
yus yuav tsum muaj ib qho ntiag tug hauj lwm thiab nej ntiag tug hauj lwm yeej yuav tsum muaj raws li 
cov uas muaj pob nyiaj lawv ntiag tug hauj lwm uas lawv xav tau. Thiab peb yuav hais txog tag nrho tej 
no. Yog li ntawd hnub no hauv hoob kawm hauj lwm no yuav qhia tej yam tshiab thiab tej zaum yuav rov 
qab qhia rau lwm tus txog tus txheej txheem sau ntawv kom tau pob nyiaj pab, tej yam yus siv, tej lus 
tswv yim, tej lus qhia txog tej uas yuav muaj tom qab uas peb tsis kawm tsuas yog peb raug txwv tsis pub 
nyiaj los sis ib yam zoo li ntawd, yuav ua li cas kom sau ntawv kom tau pob nyiaj pab nej tus kheej, los sis 
paub ua li cas saib zoo zoo thaum lwm tus sau ntawv pab nej tsuas rov saib xyuas, yog li ntawd nej paub 
muaj dab tsi haud los sis paub yuav tsum ua dab tsi rau tej yam uas pob nyiaj pab yuav tsum muaj. 
Yeej muaj pob nyiaj pab ntau heev. Kev tshawb fawb nrhiav pob nyiaj pab yeej loj heev. Yog li ces kev 
sau ntawv kom tau pob nyiaj pab thiab kev tshawb fawb txog pob nyiaj pab. Kuv twb yuav hais txog ob 
qho no hauv hoob kawm hauj lwm. Yog li kuv tau hais lawm, muaj tej lus qhia ntau heev, peb yuav hais 
tag ces kuv yuav qhib sij hawm rau nej nug tej yam thaum kawg. 

Dene' Starks (00:28:28): 

Yog li ntawd yog nej muaj lus nug, yog nej xav sau hauv chaw sib tham, cia li ua li ntawd ces peb yuav teb 
thaum kawg. Yog nej xav nco ntsoov txog tej ntawd ces sib tham thaum kawg, ces kuj ua li ntawd los tau. 
Ces hnub no tus txheej txheem yog, peb yuav qhia txog tej yam tseem ceeb uas yuav tsum muaj ua ntej, 
yuav hais txog kev koom tes thiab kev sib txuas lus. Peb yuav hais txog kev npaj ib pab neeg thaum yuav 
nrhiav pob nyiaj thiab ua raws li peb ntiag tug hauj lwm hauv peb tej lub koom haum, peb ua tsis tau tej 
yam no peb tus kheej xwb thiab hais tseeb tiag peb yuav tsum tsis txhob ua peb tus kheej xwb. Yeej yog 
dej num ntau heev, yeej siv sij hawm ntau ua li ntawd. Yog li ces vim li cas yuav tsis faib tej nra hauj lwm 
ntawd? Nrhiav tej cib fim tau pob nyiaj pab. Rov hais dua, kev tshawb fawb txog pob nyiaj pab yeej 
tseem ceeb. Peb ua li cas kom paub tias peb tsim nyog txais dab tsi? Peb yuav ua li cas kom paub tias 

muaj tej pob nyiaj pab twg? Peb nrhiav qhov twg? Tej yam no yog tej uas peb yuav hais txog. Tej feem 
ntawm pob nyiaj pab yeej tseem ceeb. Kev npaj nyiaj, los yeej tseem ceeb kawg. 

Dene' Starks (00:29:17): 

Ces peb muaj ib daim ntawv tsim daim qauv uas muaj hauv no uas qhia meej txog lub ntsiab kom paub 
ua ntawv kom tau pob nyiaj pab thiab npaj nej cov nyiaj raws li cov uas pub nyiaj pab xav muaj haud. 
Yog li ntawd peb muaj peb lub hom phiaj no, peb xav kawm sau ntawv kom tau pob nyiaj pab, paub 
tshawb fawb pob nyiaj pab rau peb tej lub koom haum. Muaj tej pob nyiaj nyob ub nyob no rau tej lag 
luag uas tsis tsam paj, tiam sis kuj muaj tej pob nyiaj pab rau tej lub lag luam uas tsam paj, muaj nyiaj rau 
kev txhim tsa, muaj tej lub cib fim ntau yam nyob ub nyob no kom tau tej pob nyiaj pab. Yog li ces peb 
yuav hais txog tej lub cib fim no nyob hauv kev hais qhia no. Lub hom phiaj thib ob yog kev sau ntawv 
thiab kev tshawb fawb txog tej pob nyiaj pab rau lwm tus, tej zaum muaj ib tug neeg uas mloog uas xav 
ua ib tug sau ntawv kom tau pob nyiaj pab, tej zaum nej nyiam sau ntawv. Yog li ntawd nej xav nyob no 
thiab kawm tej kauj ruam thiab tau tej daim qauv thiab paub siv kom txhawb nqa lwm tus. Lub hom 
phiaj thib peb yog kev kawm paub txhim tsa peb tej lub koom haum kom tsim nyog txais tau tej pob 
nyiaj pab. Qhov no tseem ceeb heev. Yog li ntawd, kev sib paub, kev koom tes thiab kev sib txuas lus, 
yeej tseem ceeb thaum hais txog kev sau ntawv kom tau pob nyiaj pab. 

Dene' Starks (00:30:29): 

Cov uas pub pob nyiaj feem ntau xav saib tias nej tsis ua nej tus kheej xwb, lawv xav saib tias nej pab 
hauv zej zog, nej tawm mus ua huaj lwm nrog lwm tus los sis lwm lub koom haum. Yog ib lub hom phiaj 
tseem ceeb tshaj, yog li ntawd kuv to taub nov tsis yog ib qho uas peb ua tau peb tus kheej xwb, ntiag 
tug hauj lwm rau kev ua hauj lwm hauv cheeb tsam no thiab ua hauj lwm hauv zej zog thiab pab lwm 
tus, tsis yog ib yam uas peb ua tau peb tus kheej xwb, peb yeej yuav tsum muaj tej kev koom tes kom sib 
txuas lus nrog lwm tus. Yuav ua li cas ntxiv kom tib neeg paub txog peb tej kev pab thiab peb tej khoom, 
los sis paub txog peb tej lub koom haum tag nrho yog peb tsis qhia lawv? Yog li ntawd peb yuav tsum siv 
txhua lub cib fim sib txuas lus, tag nrho yog ib feem ntawm kev tshaj tawm txog nej txoj kev lag luam, 
puas yog? Kev koom tes yeej muaj hwj chim. Tej lub sij hawm nej yuav kawm los ntawm ib pob nyiaj 
pab, nyob hauv lawv tej feem, hauv lawv tej lub ntsiab lus, yuav hais li no, "Peb yuav pub nyiaj pab qhov 
no yog muaj ib lub koom haum, los sis peb yuav pub nyiaj pab rau lub koom haum uas ua hauj lwm nrog 
lwm lub koom haum." 

Dene' Starks (00:31:30): 

Tej kev koom tes yeej muaj hwj chim vim tej zaum nej lub koom haum tsom ntsoov rau kev pub mov rau 
cov tsis muaj tsev, tiam sis muaj lwm lub koom haum uas qhia cov tub ua hauj lwm paub ua hauj lwm. 
Nej xav koom tes ua ke es twv seb zoo li cas? Nej pab tau zej zog ntau ntxiv. Thiab ib tug pub nyiaj pab 
uas muaj nyiaj txaus yeej xav zoo hais tias, "Nej puas paub? Kuv xav muab kuv cov nyiaj ib lab duas rau 
lub koom haum uas nrog lwm tus ua hauj lwm ua ke." Vim twv seb yog li cas? Txhua yam yeej hais txog 
nej zej zog. Peb xav sib txuas lus nrog lwm tus, vim rov hais dua, peb hais txog kev tshaj tawm, es yuav 
ua li cas ntxiv kom tib neeg paub peb ua dab tsi, peb muab dab tsi tsuas yog peb qhia lawv xwb, puas yog? 
Yog li ntawd muaj ntau yam khoom pub dawb rau kev tshaj tawm, muaj ib yam tshiab thiab, tam sim no 

nyob hauv theem beta, tsuas pub rau cov uas siv iPhone xwb, tiam sis nws hu ua Clubhouse, yog ib qho 
app zoo kawg kom qhib tej kev sib tham txog tej yam uas peb ua thiab siv ua ib qho txuj ci rau kev sib 
txuas lus. 

Dene' Starks (00:32:23): 

Kev khaws tib neeg uas tiv tauj tau los yeej tseem ceeb. Tej lub sij hawm peb tau mus ua ntej muaj 
COVID, peb tau mus rau tej kev sib ntsib kom sib txuas lus thiab tej yam zoo li ntawd. Tej zaum peb tau 
mus rau tej kev sab laj thiab ntsib cov neeg uas nyob hauv zej zog ua hauj lwm zoo li peb los sis tej zaum 
lawv xav tau tej yam uas peb muaj, los sis peb xav tau tej yam uas lawv muaj. Los sis tej zaum peb tsuas 
yuav mus sib ntsib thiab zaum ua ke mus haus kas fes. Peb yuav ua li cas kom nco qab txhua hnub, tus 
neeg ntawd yog leej twg thiab yuav ua li cas tiv tauj nws? Peb yuav tsum pib khaws, peb yuav tsum siv sij 
hawm pib khaws ib pab neeg uas peb tiv tauj tau. Vim yuav muaj ib lub sij hawm hauv ib hnub, thaum 
nej nco qab tias, "Nej puas paub? "Kuv twb ntsib leej twg uas ua X, Y thiab Z." Nej saib ib tug dhau ib tug 
los sis nrhiav hauv nej qhov chaw khaws tib neeg online thiab nrhiav lawv lub npe, lawv cov lus qhia kom 
tiv tauj tau, lawv lub lag luam nyob hauv, lawv lub npe los nyob hauv. 

Dene' Starks (00:33:12): 

Nej puas sib tham nrog tus CFO, los sis nej puas sib tham nrog ib tug uas ua hauj lwm dawb uas tej 
zaum tsis muaj hauj lwm zoo ib yam los sis tej zaum yuav tsis pab nej mus rau qhov chaw nej xav mus? 
Yeej tseem ceeb koom siab muaj tej kev koom tes ntawd, tiam sis yus kuj yuav tsum sib txuas lus. Yog li 
ntawd ib yam tseem ceeb ntxiv txog kev sau ntawv kom tau pob nyiaj pab, thiab tej yam no yog tej lub 
hauv paus ua ntej yus pib sau ntawv, los sis pib tshawb fawb. Tej lub hauv paus no los yuav tsum muaj 
kom npaj peb rau ob kauj ruam ntawd. Yog li ntawd nej yuav saib hais tias kev muaj ib pab neeg thiab 
kev npaj pab neeg ntawd yeej tseem ceeb kawg nkaus. Cov uas pub pob nyiaj pab yuav tsis muab nyiaj 
rau nej mus ua dab tsi raws li nej xav ua xwb. Nej yuav tsum muaj ib yam dab tsi uas yuav pab lawv ua 
lawv ntiag tug hauj lwm. Yog li ntawd thaum ib tug uas pub pob nyiaj pab muab nyiaj rau nej lub koom 
haum, tsis yog rau nej mus thiab ua txhua yam rau txhua tus neeg. Lawv pub cov nyiaj kom nej ua li lawv 
hais lawv xav saib hauv zej zog thiab lawv hais li cas kom yuav siv lawv cov nyiaj ua dab tsi nyob hauv zej 
zog. Tsis yog kom lub koom haum tsam paj thiab tej yam zoo li ntawd. 

Dene' Starks (00:34:21): 

Thiab thaum peb hais txog kev npaj nyiaj, peb yuav pom hais tias lawv xav kom peb siv nyiaj li cas. Lawv 
tsis xav siv 100% them neeg ua hauj lwm xwb, puas yog? Vim yog ua li ntawd ces yuav ua li cas rau lawv 
ntiag tug hauj lwm? Siv li ntawd ces yuav hloov lawv ntiag tug hauj lwm. Yog li ntawd qhov no tsis yog 
yus xav txog yus tus kheej, yuav tsum xav txog peb thiab lawv. Peb yuav tsum xav ntau tshaj peb tus 
kheej thaum ua yam hauj lwm li no. Yog li ntawd kev paub txog keeb kwm yeej tseem ceeb heev. Kev to 
taub tej lub hom phiaj yeej tseem ceeb heev. Kev to taub cov uas pub pob nyiaj pab xav pub nyiaj rau tej 
yam twg, los yeej tseem ceeb heev. Nim no txhua lub cib fim tau nyiaj pab nyob hauv zej zog yuav qhia 
nej ib lub ntsiab txog tej yam uas lawv xav kom ib lub koom haum ua kom pab, pub, thiab muab li cas 
rau lub zej zog. Lawv xav pub nyiaj pab li ntawd. Lawv xav nrhiav tej yam uas lawv hais. Yog li ntawd tej 
lub hom phiaj thaum nej saib tej lub hom phiaj ntawm tej pob nyiaj pab thiab thaum nej ua kev tshawb 

fawb, tej lub hom phiaj feem ntau yog… Thiab tej yam no yeej zoo ib yam tau ib ntus lawm. Tej no los 
muaj ib lub teeb uas ci me ntsis ntxiv rau tej no tom qab muaj COVID lawm. Ces yog li ntawd tej lub hom 
phiaj no yog tej lub koom haum uas muab kev kawm hauj lwm. 

Dene' Starks (00:35:32): 

Qhov ntawd los yeej yog ib qho uas lawv xav tau heev, vim hais tias, lawv xav kom tsis muaj neeg poob 
hauj lwm ntau, thiab lawv xav kom tej nqi xos saum tsis nce siab. 

Dene' Starks (00:35:40): 

Yog li ntawd lawv xav muaj tej lub koom haum uas qhia neeg ua hauj lwm. Lawv xav muaj tej lub koom 
haum uas ua hauj lwm nrog cov tub hluas ntxhais hluas uas pheej hmoo los sis cov pej xeem uas neeg 
pab tsawg xwb. Lawv xav muaj tej lub koom haum uas nyob hauv zej zog muab kev nyob zoo ntawm lub 
hlwb thiab tiv thaiv thiab tawm tsam kev ua lim hiam thiab lwm yam ntsiab lus li ntawd. Tej ntawd yog 
tej ntsiab lus tseem ceeb heev tam sim no. Tam sim muaj COVID, muaj neeg coob uas xav kom lawv lub 
lag luam nyob tau xwb. Tiam sis thaum nej xav nyob tau ntxiv, kuj muaj tej yam uas neeg xav tau hauv 
zej zog thiab. Ces nej muaj peev xwm ua dab tsi kom muab ib yam uas yog ib lub hom phiaj, tsis yog rau 
nej xwb, tiam sis rau lawv ib yam thiab. Yog li ntawd tej hom siv nyiaj yog kev twv seb yuav siv li cas rau 
xyoo no thiab xyoo tom ntej. Ces thaum peb saib peb ua zoo li cas thaum peb tshawb fawb tej pob nyiaj 
pab ces nws yuav qhia nej. Thiab kuv yuav qhia nej txog ib tug yam ntxwv txog qhov no, txog qhov uas 
kuv piav. Tiam sis kuv yuav qhia nej txog ib hom siv nyiaj. Ces uas yog, qhov ntau tshaj uas nej txais tau, 
qhov tsawg tshaj uas nej txais tau, thiab tej qhov uas lawv xav kom muab cov nyiaj tso rau. Lawv yuav 
qhia nej li ntawd nyob hauv zaj lus piav txog pob nyiaj pab uas nej tshawb fawb. 

Dene' Starks (00:36:53): 

Yog li ntawd yog ib qho tseem ceeb saib qhov ntawd thiab to taub tej lus uas siv thaum nej tshawb fawb 
tej pob nyiaj pab, vim rau qhov tej zaum nej xav ib yam, thiab nej saib li ntawd, tiam sis muaj tseeb tiag, 
nws hu ua ib lub hom phiaj. Ces nej nrhiav ib yam uas yuav muab li no, li no thiab li no. Tiam sis, lawv hu 
nws ua ib lub hom phiaj thiab hu nws ua lwm yam. Ces peb xav paub zoo hais tias qhov ntawd zoo li cas. 
Thiab txoj kev paub zoo txog tej yam ntawd yog kev siv sij hawm saib tej qhov website txog tej pob nyiaj 
pab thiab saib tej hom pob nyiaj pab sib txawv uas siv rau tej lub hom phiaj sib txawv thiab rau tej lub 
koom haum sib txawv. Txhua lub xeev tsis zoo ib yam, txhua lub tseem fwv tsis zoo ib yam, txhua tus uas 
pub nyiaj pab ntawm nws tus kheej tsis zoo ib yam. Yog li ntawd tsis yog txhua tus siv tej lus zoo ib 
yam, tiam sis thaum peb paub zoo ntxiv ntawm peb tus kheej txog tus txheej txheem tau pob nyiaj 
pab, kev tshawb fawb, ces peb yuav paub zoo txog tej lus uas lawv siv ib yam thiab. Yog li ntawd muaj 
ntau hom pob nyiaj pab. Kuv paub tias tej lub sij hawm tib neeg txwv tsis pub cib fim tau pob nyiaj pab 
rau ib feem lag luam es pub rau lwm feem lag luam, tiam sis muaj cov nyiaj uas yuav tsum siv, muaj ib 
hom pob nyiaj pab uas cia siv nyiaj raws li siab nyiam. 

Dene' Starks (00:38:06): 

Muaj tej pob nyiaj pab rau tej theem (categorical grants), uas yog tej txheej xwm tshwj xeeb, thiab lawv 
yuav qhia nej tias yog dab tsi. Muaj tej pob nyiaj pab rau ib qho (block grants), uas siv rau tej xwm uas 

hais txog hauv tej kev cai lij choj uas tso cai pub nyiaj. Nim no tej lub sij hawm tib neeg uas khiav xwm 
hauv lub tseem fwv, tej zaum yuav tsis tsim nyog txais tej yam, tiam sis muaj ib txhia uas siv rau tej lub 
hom phiaj no. Pob nyiaj pab tes num (project grants), nej puas muaj ib qho tes num uas nej sim tau nyiaj 
pab? Nej. puas muaj ib yam xwm uas nej sim tso ua ke rau ib lub sij hawm xwb? Pob nyiaj pab ntawm 
kev txheeb suav (formula grants), feem ntau nov yog rau kev tshawb fawb thiab xov xwm, tej hom tes 
num uas siv txuj ci science, tej yam uas yog qhov scientific. Yog li ntawd tam sim no, vim muaj COVID 
thiab kev txhaj tshuaj thiab tej yam li ntawd, muaj ntau lub koom haum muag tshuaj los sis tej lub koom 
haum muag koob txhaj tshuaj, leej twg uas sau ntawv kom tau, lawv txais tau ib txhia ntawm tej pob 
nyiaj ntawm kev txheeb suav, thiab lawv muaj cai siv rau tej lub hom phiaj no. Tej pob nyiaj pab sib luag 
(matching grants). Nov yog tej hom pob nyiaj pab uas hais tias yus tau 10,000 thaum ua kev khaws nyiaj 
los ua li cas los, nej khaws tau 10,000 ces peb yuav muab 10,000 luag li ntawd. Ib pob nyiaj pab sib luag 
yog li ntawd. Thiab muaj ib txhia ntawm hom pob nyiaj pab li no thiab. 

Dene' Starks (00:39:15): 

Tej pob nyiaj pab ntxiv yog cov nyiaj rau kev txhim tsa (seed money) thiab tej koom haum uas nyuam 
qhuav pib (startups). Muaj tej lub koom haum hauv zej zog uas yuav muab nyiaj kom pab yus pib ua ib 
lub lag luam. Nim no, tej lub sij hawm cov nyiaj rau kev txhim tsa los tsis pub rau tej lub lag luam tsis 
tsam paj xwb, tsis yog tsuas pub txhua lub sij hawm rau ib lub lag luam tsis tsam paj 501c3 los sis 501c6, 
los yog tej yam li ntawd. Tej lub sij hawm cov nyiaj rau kev txhim tsa uas muab los sis cov nyiaj pab pib ib 
luag lag luam los muab rau tej lub lag luam uas tsam paj ib yam thiab. Ces rov hais dua, thaum nej 
tshawb fawb tej pob nyiaj pab, nej yuav xav saib lub ntsiab, nej xav saib lawv xav them nyiaj pab rau leej 
twg, vim tej ntawd yuav qhia nej paub tias seb nej puas tsim nyog los sis tsis yog. Kev npaj tau pob nyiaj 
pab, tej zaum nej tab tom ua tam sim no, tej zaum nej tseem ua theem pib ua lag luam tshiab, nej tseem 
tsim kev ua lag luam, nej nyuam qhuav pib ua lub txheej xwm los sis tej tes num dab tsi los, thiab nej xav 
tau ib co nyiaj ntiav neeg ua hauj lwm los sis yuav khoom los sis tej yam li ntawd ua ntej. Tej yam xws li 
no yog tej pob nyiaj pab npaj (planning grants). Tej pob nyiaj pab yuav tej khoom thiab tej tsev lag luam, 
yeej tseem ceeb heev. Ntau lub sij hawm, tib neeg nrhiav cov nyiaj rau tej hauj lwm hauv lub zej zog, tsis 
quav ntsej txog qhov uas tej lub sij hawm yuav tsum muaj tej khoom. 

Dene' Starks (00:40:24): 

Vim li cas tsis tau ib pob nyiaj pab uas yuav siv rau qhov ntawd thiab tsis tshem ntawm lwm yam kev 
npaj nyiaj? Ib pob nyiaj pab rau tej tsev lag luam los yuav siv rau nej tej tsev lag luam, xws li yog ib lub 
tsev hoob kas, lub tsev muag khoom, tej zaum yog ib lub tsev rau khoom uas tau hloov los ua ib qhov 
chaw rau cov tub hluas ntxhais hluas, los sis ib yam zoo li ntawd, cov tsheb, tej zaum nej lub koom haum 
yuav thauj cov me nyuam mus rau ib qho chaw. Ces yog li ntawd nej xav tau tej tsheb thauj neeg npaum 
li 18 tus neeg nrog Ford los sis ib yam zoo li ntawd. Muaj tej pob nyiaj pab rau tej hom phiaj li ntawd. 
Pob nyiaj pab pub txiaj ntsim los muaj ib yam thiab. Pob nyiaj pab no tso nyiaj xub thawj, thiab tsuas siv 
cov paj rau cov nyiaj uas lawv muab rau nej xwb. Tej pob nyiaj pab tswj hwm thiab pab siv txuj ci los yeej 
zoo kawg, vim tam sim no, nyob hauv lub caij uas yus rov qab muaj zog thiab sim rov qab zoo los ntawm 
COVID, kev pab siv txuj ci yeej tseem ceeb thiab yus yeej xav tau thiab yuav tsum muaj, nov yog qhov 
uas BSBA ua. Peb muaj tej lub txheej xwm pab siv txuj ci, yog qhov uas SBA thiab cov Poj Niam Qhov 
Chaw Ua Lag Luam ua, muaj ntau hom qhov chaw nrhiav hauj lwm thiab tej koom haum pab txhawb nqa 

neeg ua hauj lwm uas nyob hauv zej zog uas pab siv txuj ci. Kuj muaj tej lub koom haum sawv cev uas ua 
tej yam muaj zoo li no thiab. 

Dene' Starks (00:41:38): 

Yog li ntawd tej zaum yog kev tshaj tawm txog qhov no, los sis tej zaum yog lub koom haum ua lag luam 
tsis tsam paj uas ua ntawv cog lus ua hauj lwm los sis koom tes ua nrog lwm tus. Nej ua ntawv thov pob 
nyiaj pab los tau thiab siv lub lag luam uas koom tes ntawd los txhawb nej. Kev tso nyiaj rau lub txheej 
xwm (program related investments). Nov tsis yog ib yam uas muaj ntau, tiam sis yog ib yam uas nej xaiv 
tau thaum nej saib tej hom pob nyiaj pab. Nws ua kom paj laum tsis saib thaum qiv nyiaj rau tej koom 
haum lag luam uas tsis tsam paj, tej uas feem ntau yuav tsis tsim nyog txais nyiaj. Thiab thaum peb xav 
txog tej yam uas muaj tam sim no, muaj neeg coob uas raug xwm txheej kom lawv yuav tsum qiv nyiaj 
tam sim no, los sis lawv yuav tsum xav txog qhov uas yuav qiv nyiaj ntawm ob peb qhov chaw los sis ib 
yam zoo li ntawd, thiaj li nyob tau, them cov neeg ua hauj lwm, muaj cov neeg ua hauj lwm, kom tsis tas 
tso tib neeg tseg los sis kom muab tej kev pab, tseem ua tau hauj lwm zoo thaum muaj neeg tsawg dua, 
li ntawd. Vim tib neeg tau poob thiab thaum hais txog tej pob nyiaj pab, tej lub sij hawm yus rov qab tau 
yus tej pob nyiaj pab, tiam sis tej lub sij hawm yus tsis tau. Ces muaj COVID lawm, tsis muaj leej twg tau 
npaj muaj ib phaum mob thoob ntiaj teb. Yog li ntawd, cov uas pub nyiaj pab los tej zaum tsis tau rov 
qab muab lawv pov nyiaj pab ua tshiab rau ib lub caij ntxiv, rau ib xyoo ntxiv. 

Dene' Starks (00:42:51): 

Thiab yog li ntawd thaum muaj li ntawd, lwm tus yuav xav [ob peb leeg hais lus 00:42:55] txais nyiaj los 
sis ib yam li ntawd. Yog li ces yog nej xav pab txhua leej txhua tus, thov tsis tso suab ntawm nej tus kheej 
thaum kuv hais lus ces txhua leej txhua tus thiaj li yuav hnov tau tej lus qhia no meej. Lwm yam uas peb 
xav hais txog yog qhov uas thaum nej npaj nej lub koom haum, nej yuav tsum paub xa ntawv li cas. Yog li 
ntawd tej no yog rov qab hais txog tej feem tseem ceeb. Nej ua li cas thaum nej xa ntawv? Nej yuav 
tsum xav ntawv, nej yuav tsum yog ib lub koom haum lag luam… Nyob hauv California no yog xav ua ib 
lub koom haum lag luam uas tsis tsam paj, nej yuav tsum paub nej yuav tsum muaj tej daim tso cai thiab 
tej daim pub ua nyob hauv nej cheeb tsam los sis hauv nej cheeb nroog los sis lub nroog. Cia li muaj nej 
tus naj npawb EIN, nej tus naj npawb ID them se, nej tus naj npawb DUNS. Tseem ceeb heev. Yog nej tsis 
muaj ib tug, ces nej mus rau Dun & Bradstreet qhov website thiab nej tau ib tug los tau los sis nej mus 
rau Qhov Chaw rau cov Poj Niam Ua Lag Luam thiab lawv pab tau nej ua feem no. 

Dene' Starks (00:43:50): 

Peb xav kawm tias yuav pub cov nyiaj ntawm tej pob nyiaj pab faib, vim yog tias nej yuav tsum muaj 
nyiaj uas yuav faib rau nej ua ntej dhau 30 hnub thiab lub koom haum uas muab nyiaj tsis ua hauj lwm li 
ntawd, nej yuav tsum npaj rau qhov ntawd. Vim yog nej yuav ntiav neeg ua hauj lwm, ces tib neeg mam 
li ua hauj lwm dawb rau nej ntev npaum li cas? Nej yuav tsum xav txog tej yam no. Ces yog li ntawd peb 
yuav tsum npaj zoo rau lawv tus txheej txheem muab nyiaj faib peb thiaj li paub yuav ua li cas mus tom 
ntej thiab. Yog li ntawd thaum peb saib kev ua hauj lwm ua ke thiab kev koom tes, peb yuav koom tes 
nrog leej twg? Yog li ntawd nov yog ib txoj kev zoo xav txog qhov no. Yog peb xav txog leej twg uas tej 
zaum peb yuav koom tes nrog, txhua tus neeg los sis txhua lub koom haum nyaj yuav paub ib tug neeg, 

tsawg tshaj yog ib tug neeg uas tej zaum nyob hauv peb hom nyob no. Tej zaum nej paub lwm lub lag 
luam uas tsis tsam paj uas ua hauj lwm nej tsis ua, los sis tej zaum lawv ua hauj lwm zoo li nej. Tej zaum 
nej paub ib lub lag luam uas tsam paj uas xav ua hauj lwm hauv zej zog thiab nej xav koom tes nrog lawv. 

Dene' Starks (00:44:56): 

Tej zaum nej paub ib qhov chaw sawv cev ntawm lub tseem fwv uas pub tej pob nyiaj pab, vim yog nej 
mus rau grants.gov, muaj ntau lub cib fim rau tej pob nyiaj pab uas lub tseem fwv nrhiav cov neeg kom 
koom tes ua tej ntawd. Tej tsev kawm ntawv thiab tej pawg tsev kawm ntawv ntau dua li dhau los vim 
cov me nyuam kawm online thiab tej yam zoo li ntawd, muaj neeg coob uas xav koom tes nrog tej tsev 
kawm ntawv, muaj ntau yam uas xav tau hauv kev kawm ntawv tam sim no kom pab qhia thiab ua tej 
yam ntxiv rau cov me nyuam. Tam sim no los xav tau tej kev pab txoj kev nyob zoo ntawm lub hlwb rau 
cov me nyuam thiab muaj tseeb tiag cov neeg laus thiab. Tej txheej xwm ntawm kev ntseeg. Tej lub sij 
hawm peb sib tham txog tej lag luam uas tsis tsam paj, muaj tej hom uas pub rau tej lub txheej xwm 
ntawm kev ntseeg ces muaj tej hom rau lwm yam lag luam uas tsis tsam paj los sis lwm yam txheej xwm 
ib yam thiab. Tiam sis thaum peb xav txog kev koom tes thiab kev ua hauj lwm ua ke, peb yeej yuav tsum 
xav txog qhov uas leej twg yuav zoo tshaj nrog peb ua hauj lwm, leej twg yuav zoo tshaj rau peb koom 
ntes nrog, mus ua ke thiab pab txhawb nqa zej zog. 

Dene' Starks (00:46:03): 

Thaum peb xav txog peb pawg, ces hais li no yog tej uas nyob hauv peb lub koom haum xwb. Lwm yam 
uas tau hais yog nyob sab nraum ntawm peb pawg. Thaum peb xav txog peb pawg thiab kev ua kom peb 
pawg thawj loj dua, peb xav ua tib zoo ua kom peb pawg thawj yog cov neeg uas muaj… Lawv muaj peev 
xwm pab lwm tus, los sis lawv muaj txuj ci ntawm chaw ua hauj lwm uas peb nyob tam sim no los sis tej 
zaum nej muaj ib tug kws suav nyiaj uas tau ua hauj lwm rau kev nyiaj txiag. Nej yeej xav saib leej twg 
uas tej zaum yog ib tug kws tsim kev lag luam thiab pab tau nej ua kev lag luam ntawm lub hauv paus, 
yog tias lawv twb tau vam meej los sis li ntawd. Nej yeej yuav tau xav txog tej yam no, thaum nej muaj ib 
tug hauv nej pawg. Nej muaj tau nej pawg thawj xub thawj thiab nej muaj tau nej pawg thawj uas txiav 
txim siab. Nej muaj tau tej pawg sib txawv rau tej tes num thiab txheej xwm, tsis yog pawg thawj yuav 
tsum khiav txhua yam, los sis pawg pab tswv yim, tiam sis nej xav muaj tej theem tsis zoo ib yam, muab 
faib rau tej lub hom phiaj ntawm tag nrho tej hauj lwm vim hais tias thaum nej mus ua hauj lwm hauv zej 
zog thiab thaum twg nej pib loj dua ntxiv, nej yeej yuav xav tau kev pab tiag. 

Dene' Starks (00:47:05): 

Tiam sis nws yeej tseem ceeb kom txuas lus nrog lwm tus thiab muaj ib pawg uas txawj sib txuas lus kom 
txhua tus thiaj li paub lawv lub luag hauj lwm, paub lawv txoj hauj lwm, peb txhua tus ua hauj lwm ua ke 
kom pab zej zog ntau heev. Peb xav tsa peb daim qhia muaj qeb muaj quag li cas. Nim no kuv paub tias 
qhov no yog ib qho zoo li peb tau ua thaum yav tas los xwb. Tiam sis nws yeej yog ib yam uas pab heev. 
Nws pab yus muab tso kom muaj qeb muaj quag. Nws pab tib neeg paub tias leej twg ua dab tsi. Yog li 
ces nyob no, peb muaj tus kws coj. Ces qhov thib ib. Ces nws ua dab tsi? Leej twg muaj kev lav ris txuas 
lus ncaj qha rau tus kws coj, los sis puas yog ib pawg neeg xwb uas txhua tus nrog lawv tham? Txoj kab 
qhia sij hawm. Lub luag hauj lwm ntawd yuav ua tej hom tes num twg? Yog li ntawd yog nej yog ib tug 

kws saib xyuas tes num, ces nej siv sij hawm ntev li cas los sis pub rau cov uas ua hauj lwm nrog nej? 
Puas muaj ib hnub kawg rau kev ua tes num no los sis lub txheej xwm no? 

Dene' Starks (00:48:01): 

Puas muaj ib hnub kawg rau kev ua hauj lwm tiav vim pob nyiaj pab ntawd qhia nej tias muaj ib hnub 
kawg uas nej yuav tsum ua tiav thaum txog lub Rau Hli Ntuj hnub tim 1 xyoo 2021, los sis ib yam li 
ntawd. Yog li ntawd nov yog ib daim qauv kom pab nej xav txog kev kho tej yam kom muaj qeb muaj 
quag. Thaum naj npaj ua hauj lwm ua ke thiab koom tes nrog lwm tus, yeej tseem ceeb muaj cov ntawv 
vim tias nws pab kom txhua yam khiav zoo. Nej yuav xav muaj tej tsab ntawv uas txhawb nqa. Qhov no 
tsis yog ib tsab ntawv uas hais tias, tus no yuav muab qhov ub qhov no, tiam sis yog ib tsab ntawv uas 
pom zoo txhawb nqa nej lub txheej xwm. Nws zoo heev. Nws zoo li ib tsab ntawv pov thawj, zoo li peb 
yuav siv thaum peb nrhiav hauj lwm los sis ib yam li ntawd. 

Dene' Starks (00:48:51): 

Ib cov lus nco txog tej uas sawv daws to taub (memorandum of understanding). Thaum nej ua hauj lwm 
nrog cov neeg cog lus ua hauj lwm, neeg koom tes, txhua leej txhua tus yuav tsum paub lawv lug luag 
hauj lwm thiab txhua tus yuav tsum pom zoo. Yog li ntawd ib co lus nco txog tej uas sawv daws to taub 
yuav hais li ntawd. Nws yuav qhia meej txog tej uas koom haum A ua, koom haum B tsis ua. Lub koom 
haum B yuav ua li no thiab lub koom haum A yuav tsis ua. Nws meej heev, txhua leej txhua tus pom zoo, 
peb sau npe, peb xa tseg, peb muaj tej daim luam Thiab peb cia li mus thiab ua kom lub ntiaj teb no zoo 
heev. No uas nrhiav tej cib fim tau pob nyiaj pab. Thaum txog tej daim phiaj qhia no xaus, kuv yuav tsis 
muab chaw saib faib ntxiv thiab kuv yuav mus rau tej qhov website no kom qhia nej tias yuav zoo li cas 
thiab yuav mus li cas. Yog li ces muaj nyiaj ntau heev los ntawm tej pob nyiaj pab. Muaj ntau heev. Nyob 
ntawm seb yus nrhiav tau tej ntawd. Yog li ntawd yog nej nrhiav lub tseem fwv tej pob nyiaj pab, muaj 
ntau heev, nej mus rau grants.gov los tau. Yog nej nrhiav tej pob nyiaj pab lub hauv paus, nej yuav mus rau 
qhov txuas nyob no, nonprofitexpert.com thiab nrhiav tej pob nyiaj pab lub hauv paus (foundation grants). 

Dene' Starks (00:49:55): 

Nej xav mus saib tej pob nyiaj pab ntawm tej hom sib txawv, nej mus rau tej kev pab pub nyiaj (funds net 
services), nej xav saib raws li ntawm qhov ntawd, nej xav saib los ntawm tej lub xeev sib txawv. Thiab tej 
qhov website rau tej pob nyiaj pab no, yuav muab cib fim rau nej saib ib qho rau nej xaiv thiab faib rau 
tej hom thiab muab lim xwv kom nej yuav tau tej yam uas nej pab tau lawv thiab lawv pab tau nej zoo li 
ntawd. Muaj tej pob nyiaj pab rau tej tsev kawm ntawv, muaj tej pob nyiaj pab rau tej lub koom haum 
ntawm kev ntseeg Khetos, muaj tej pob nyiaj pab rau tej koom haum lag luam uas tsam paj thiab nyiaj 
rau kev txhim tsa, ib yam li peb tau hais ua ntej. Yog li ntawd thaum nej nrhiav tej pob nyiaj pab, nej 
yuav xav saib ntawm tej qhov site sib txawv, vim tias ib txhia yuav muaj zoo ib yam, tiam sis ib txhia yuav 
muaj tej yam uas txawv thiab. Ib txhia tej zaum yuav hais txog tej pob nyiaj pab hauv zej zog uas pub rau 
tej lag luam uas tsis tsam paj xwb, ib txhia tej zaum yuav muab, tej qhov site uas muab nyiaj rau kev 
txhim tsa uas tsam paj uas nyuam qhuav pib los sis li ntawd. Yog li ces nej yuav xav ua tib zoo saib tej 
ntawd. Tus txheej txheem ntsuam xyuas pob nyiaj pab. 

Dene' Starks (00:51:01): 

Ces nyob hauv chaw saib no, nej yuav pom tias kev tshaj tawm txog pob nyiaj pab zoo li no, nws zoo li 
no. Yog li ntawd yog nej saib qhov no, hauv qab qhov cib fim muab nyiaj los, nyob saum ces hais tias yog 
hom ntaub ntawv (document type). Hauv qab cov lus qhia (general information). Yog nej mus nram qab 
thiab, ces nws hais tias cib fim tau nyiaj pab lub npe (funding opportunity title). Thiab nws hais txog kev 
tiv thaiv kom cov tub hluas ntxhais hluas ntawm cov neeg tsawg txhob sib ntaus sib tua, kev muab tej 
uas txhawb nqa lub sawm fem tso ua ke thiab li no thiab li ntawd. Yog nej muaj ib lub koom haum uas 
muab txoj kev pab li no, ces zoo li tsuas saib tej yam uas hais ua ntej hauv cov lus qhia, ces zoo li tej 
zaum nej tsim nyog ua. Nim no, qhov no tsis tshiab. Yog li ntawd nej pom tau tias, lub xyoos yog 2017, 
tiam sis saib qhov no ua ib tug yam ntxwv xwb. Nyob nram qab nws hais txog kev tsim nyog, nyob ntawd 
nej yuav saib seb nej puas tsim nyog los sis tsis tsim nyog. Yog li ntawd ua ntej nej nias kom pib ua ntawv 
thov thiab ua tag nrho tej hauj lwm no thiab tso siab ua tus txheej txheem no, cia peb seb peb puas tsim 
nyog, vim tias yog ua li ntawd ces yuav tsis txhob nkim sij hawm ntau heev. 

Dene' Starks (00:52:05): 

Ces peb xav ua tib zoo saib qhov chaw rau kev tsim nyog, vim tias peb xav paub tias peb tsim nyog thov, 
peb xav paub tias pob nyiaj pab no nyob hauv hom twg. Thiab qhov no, nws nyob hauv hom kev kho 
mob, vim tias lawv hais txog kev noj qab haus huv thiab tej zaum hais txog kev nyob zoo ntawm lub hlwb 
los sis ib yam zoo li ntawd, puas yog? Nyob hauv lwm feem ntawm cov lus qhia no, nws hais txog… 
Thaum kuv hais txog cov lus uas siv, qhov no tseem ceeb. Yog li ntawd thaum peb saib qhov nqi zog siab 
tshaj, ces ntau tshaj uas nej txais tau los ntawm pob nyiaj pab no. 425,000. Thaum peb yog txog nqi zog 
qis tshaj, ces yog tsawg tshaj uas nej txais tau. Yog li ntawd tsawg tshaj, uas nej tsim nyog txais yog 
325,000 ua tsawg tshaj. Tag nrho cov nyiaj pub rau lub txheej xwm no yog 3,600,000. Yog li ntawd 
thaum yus nyeem qhov no, qhov no qhia kuv tias pob nyiaj pab no tsis yog rau ib lub koom haum xwb, 
vim qhov siab tshaj yog 425,000. Ces yuav muaj li cas rau cov nyiaj uas seem tshuav? Lawv xav pub nyiaj 
ua nqi zog rau ntau tus neeg. Thiab yog li ntawd yog peb mus rau lwm sab ntawm qhov no tseem nyob 
hauv qab cov lus qhia (general information), nws hais tias yuav muab pes tsawg tus nqi zog. 

Dene' Starks (00:53:20): 

Yog naj npawb peb ntawm qhov hauv qab ntawm feem ntawd. Thiab nws hais tias 11. Yog li ntawd nws 
qhia nej tias, muaj pes tsawg lub koom haum uas lawv yuav pub nyiaj rau los ntawm pob nyiaj pab no. 
Yog li ntawd nej pom tias qhov uas yus to taub cov lus uas siv tseem ceeb npaum li cas, tiam sis nej kuj 
to taub paub to taub lawv hais dab tsi thiab lawv nrhiav leej twg kom muab nyiaj rau thiab ua li cas kom 
tsim nyog thiab tag nrho tej yam zoo li ntawd. Yog li ces tej kev pab ntxiv uas kuv nyiam muab rau neeg. 
The Impact Foundry yog ib qho chaw zoo rau nej pib. Kuv tsis paub xyov puas muaj leej twg uas mloog 
yog ib tug tswv cuab, tiam sis yog tias nej tsis yog, kuv yaum kom nej koom nrog lawv. Lawv muab ntau 
yam. Lawv muab ntau yam heev, lawv muaj ib qho chaw tshawb fawb tej pob nyiaj pab uas nej mus rau 
hauv los tau. Yav tas los kuv twb mus ua ntej muaj COVID thiab mus haud thiab saib hauv tej phau uas 
puv tej pob nyiaj pab, ntshe tej lub sij hawm ua rau yus tsis paub ua dab tsi. Tiam sis yog ib qho chaw rau 
yus ua txhua yam. Lawv muab tej hoob kawm hauj lwm thiab tej cib fim sib txuas lus. Yus tso tau tej hauj 
lwm uas nej xav ntiav nyob ntawd, nej ua tau ntau yam. Nws yeej zoo kawg. 

Dene' Starks (00:54:18): 

Grant watch yog ib qho website uas muaj tej pob nyiaj pab ntau heev uas los thoob lub teb chaws los. 
Txawm yog nej ua hauj lwm hla dej hiav txwv, muaj tej pob nyiaj pab rau tej hom phiaj li no thiab. Nej 
tsuas yuav tsum paub nrhiav qhov twg thiab paub tias muaj tej kev tsim nyog ua ntej yus ua ntawv thov. 
Ces yuav ua li cas thaum peb nrhiav tau ib pob nyiaj pab? Thaum peb nrhiav tau ib pob nyiaj pab, peb 
yuav tsum tsis txhob nkim sij hawm hlo li, puas yog? Peb xav npaj txhua yam ua ntej. Thiab tej zaum 
yuav tsis zoo li no rau neeg coob vim tias peb txhua tus maj heev. Tiam sis yog peb nrhiav tau ib pob 
nyiaj pab thiab peb txawj sau ntawv, yog pob nyiaj pab twg? Vim tias ntau zaus peb ua sai dhau ua rau 
peb tsis nco qab. Thiab peb hais zoo li no tias, "Auj yauj, thaum twg yog hnub kawg rau pob nyiaj pab 
ntawd, los sis yuav muab npaum li cas? Kuv puas tau tsim nyog?" Yog li ntawd qhov uas yus muaj ib tug 
txheej txheem los muab luam thiab tso tej lus qhia, los sis khaws cia rau qhov twg. Yog li ntawd kev 
khaws cov lus tseg cia yeej tseem ceeb rau lub sij hawm no. Nej xav paub seb puas yog lub tseem fwv 
pob nyiaj pab, los sis puas yog ib lub hauv paus pob nyiaj pab. Tej lub hauv paus yog cov uas pub lawv 
tus kheej cov nyiaj. 

Dene' Starks (00:55:23): 

Tej hnub kawg ntawm pob nyiaj pab. Nej puas tsim nyog? Nej puas tsis tsim nyog? Yog tias nej tsis tsim 
nyog txais, tej zaum nej qhia lwm tus uas nej paub txog qhov no los sis nej yuav koom tes nrog lawv 
thiab hais kom lawv ua ntawv thov. Txhua yam no muaj nqi heev thaum yus tsis xav siv sij hawm ntau 
thiab yus paub yuav tau qhov twg los, yuav tau qhov twg los, tiam sis kuj paub nco qab yuav tau li cas 
thaum yus twb khiav cev thiab mus tom ntej me ntsis. Tej feem ntawm pob nyiaj pab no yeej tseem 
ceeb. Yog li ntawd nej muaj qhov thib ib, nej lub hau ntsiab lus. Ib feem ntawm qhov no yeej zoo li yus 
txoj kev npaj ua lag luam. Nej muaj nej lub hau ntsiab lus, uas zoo li nej qhov W luv raws li peb hais thiab 
peb yuav hais txog qhov ntawd thaum yav tom ntej. Nej muaj nej zaj lus, nej zaj dab neeg txog nej lub 
koom haum, qhov uas nej ua nyob hauv zej zog, thiab vim li cas peb yuav tau pub nyiaj rau qhov no. Ces 
nej muaj nej txoj kev npaj nyiaj thiab zaj lus txog txoj kev npaj nyiaj. Ces nej muaj ib zaj lus tom kawg los 
sis tej puav pheej. Yog li ntawd tej zaum nej yuav tsum xa nej daim ntawv txiav txim ntawm IRS, tej zaum 
nej yuav tsum xa tej lus qhia txog cov nyiaj rau peb xyoos los sis ib daim qhia tias yuav muaj nyiaj npaum 
li cas rau yav tom ntej los sis ib yam zoo li ntawd, nej tej daim pov thawj tso cai ua lag luam thiab tej yam 
zoo li ntawd. 

Dene' Starks (00:56:23): 

Tej ntawd yog tej feem ntawm tag nrho tej feem loj hauv tej pob nyiaj pab. Tej zaum muaj lwm feem 
thiab, tiam sis nov yog tej feem loj ntawm ib pob nyiaj pab. Yog li ntawd nov yog ib daim qauv uas kuv 
tau tsim kom pab peb ua yooj yim thaum peb ua tus txheej txheem sau ntawv kom tau pob nyiaj pab. 
Nov yog tej yam thiab tej feem uas peb yuav tsum xav txog. Thiab daim qauv los, twb kho kom yooj yim 
ua. Vim rov hais dua ntxiv, peb maj heev, tej lub sij hawm tsis yog ib yam uas peb txawj ua kom sau tej 
no. Tiam sis peb yuav tsum ua kom tiav. Yog li ntawd lub hau ntsiab lus no yog nej zaj lus sau lub ntsiab. 
Nej zaj lus sau lub ntsiab yog nej zaj ntsiab lus, nws yuav qhia lub ntsiab txog tej yam uas nej yuav hais txog 
hauv cov ntawv uas tshuav ntawd. Ces nej yuav hais txog leej twg, thaum twg, dab tsi, qhov twg, vim li cas, 
thiab npaum li cas, vim tias nej yuav hais txog nej txoj kev npaj nyiaj thiab nej lub hau ntsiab lus. 

Dene' Starks (00:57:17): 

Tej zaum yog ib qho xwm txheej nej nrhiav tau thaum nej nyob hauv Starbucks los sis ib yam li ntawd 
thiab nej ntsib leej twg thiab lawv los hais lus hauv xov tooj thiab lawv cia li hais tias, "Es, nej puas paub? 
Kuv ntseeg nej ntiag tug hauj lwm. Thov txim, kuv hnov koj lawm tiam sis kuv muaj ib lab duas uas kuv 
xav muab rau nej." Ces tej zaum lawv maj dhau, lawv tsis muaj sij hawm nyeem tag nrho daim ntawv 
thov pob nyiaj pab, tiam sis lawv muaj sij hawm nyeem lub hau ntsiab lus. Yog li ntawd nej yeej xav ua 
tib zoo kom muaj txhua yam me ntsis haud. Tsuas ua rau tej yam uas xav tau sai sai. Kev ntsuas seb xav 
tau dab tsi. Nej yuav tsum paub tias nej pab leej twg thiab vim li cas. nej kho qhov teeb meem twg? 
Qhov uas nej paub vim li cas yeej yog ib qho, tiam sis nej txoj kev txawj qhia txog qhov ntawd thiab kev 
piav rau lwm tus yeej yog ib qho ntxiv. Ntau lub sij hawm peb paub tias peb ua li cas thiab vim li cas peb 
ua li ntawd, tiam sis peb tsis txawj tham txog qhov ntawd. Yog li ces peb yuav tsum sib tham txog qhov 
no nyob no. Puas yog lub teb chaws qhov teeb meem? Puas yog lub zej zog qhov teeb meem? Phaum mob 
thoob ntiaj teb yog lub ntiaj teb qhov teeb meem. 

Dene' Starks (00:58:10): 

Yog li ntawd nws yeej loj dua li lub teb chaws qhov. Los sis puas yog ib qho hauv nej zej zog xwb? Nej muaj 
tswv yim dab tsi kom kho tau? Hais tag nrho no txog daim ntawv thov nyiaj pab. Yog li ntawd nej xav hais 
txog nej tej lub hom phiaj, nej xav hais txog tej yam nej tsom ntsoov ua, nej xav hais txog nej tus txheej 
txheem qhib, nej xav hais txog nej… Ces nej xav hais txog nej txoj kev npaj nyiaj rau tej feem no ib yam 
thiab. Hais txog cov uas muab pob nyiaj pab, ntau lub sij hawm lawv xav saib yuav them nqi hauj lwm 
thiab nqi them rau cov neeg cog lus hauj lwm thiab tej nqi uas them rau cov neeg, tej nqi them rau cov 
neeg ua hauj lwm, feem ntau lawv xav saib tias yog 30% ntawm txoj kev npaj nyiaj tag nrho, feem ntau 
lawv xav pom li ntawd. Lawv tsis xav pom tias nws muaj npaum li 75%, vim tias qhov ntawd txhais hais 
tias cov nyiaj ntau yuav pub rau kev them cov neeg xwb, es tsis siv rau kev pab cov neeg hauv zej zog tau 
tej yam lawv xav tau thiab muab kev pab uas peb hais tias peb yuav muab. Kev txuas mus ntxiv yeej 
tseem ceeb thiab. 

Dene' Starks (00:59:04): 

Thiab rov hais dua, kuv tsis hais zoo tib yam li txhua lo lus, vim tias nov yog ib yam uas nej sawv daws 
yuav txais tau ib yam thiab. Yog li ntawd yog leej twg muaj lus nug, nej tiv tauj kuv los tau tiag. Tiam sis 
kev txua mus ntxiv, ntau zaus los, thaum kuv hais txog kev rov qab tau pob nyiaj pab, los sis tej zaum 
yuav pub ntev zog, lawv xav paub los ntawm nej tej hauj lwm uas sau tseg thiab nej tej lus sau, thaum nej 
hais txog qhov uas nej yuav ua li cas kom kho teeb meem, tej kev pab uas nej yuav muab, puas yog rau 
lub sij hawm no xwb, los sis puas yog ib yam uas nej npaj ua thaum yav tom ntej thiab? Puas yog ib yam 
uas nej tau ua rau tsib xyoo thiab nej xav ua mus ntxiv kom tas nej lub neej thiab cia li so hauj lwm tom 
qab nej ua tas? Los sis puas yog ib yam uas ua tes num rau ib ntus xwb thiab nej xav ua thiab khij ntawm 
nej tej lus sau tej yam yuav tsum ua thiab ua tiav xwb. Nov yog ib feem tseem ceeb heev. Yog li ntawd 
rov hais dua, nej xav hais txog tej yam no. Nej xav hais txog nej pawg, nej xav hais txog qhov uas lawv 
muaj ntawv pov thawj zoo li cas, yuav them lawv npaum li cas. 

Dene' Starks (00:59:55): 

Yuav ua li cas kom muab hauj lwm rau txhua tus? Leej twg ua dab tsi? Ces yeej muaj, txoj kev npaj nyiaj, 
yeej tseem ceeb heev. Nej yuav ua li cas siv cov nyiaj no? Yog li ntawd thaum lub sij hawm no, kuv txoj 
kev qhia tas li no, tiam sis kuv yuav muab tej qhov website rau nej saib txog kev tshawb fawb tej pob 
nyiaj pab. Kuv cov lus qhia tiv tauj kuv nyob ntawd thiab. Kuv yuav tawm qhov chaw saib no thiab kuv 
yuav muab lwm chaw saib no rau nej kom nej sawv daws pom tau. Nov yog grants.gov. Thaum nej mus 
saib qhov no, nej yuav los saib phab hauv paus no. Thiab nej mus tau qhov no kom nrhiav tej pob nyiaj 
pab. Yog nej yuav tau kawm txog tej pob nyiaj pab, nej mus qhov ntawd los tau. Ua kom tau kev sib 
tham ib tug rau ib tug, tej kev tsim nyog thiab tej yam li ntawd. Nej tsuas xav nrhiav tej pob nyiaj pab, 
nej yuav mus ntawm no. Nyob no nej sau ib qho mus ib qho thiab ua kom yooj yim hais txog tej yam uas 
nej nrhiav. Yog li ntawd yog peb saib hauv qab no mus txog uas nim no, kev kawm ntawv, ces nws qhia 
tag nrho tej pob nyiaj pab kev kawm ntawv uas muaj tam sim no. Nws qhia tej hnub rau nej, lub hnub 
xaus, hnub uas tau tso, tag nrho tej ntawd. 

Dene' Starks (01:01:08): 

Puas muaj cib fim tam sim no, tag nrho tej no qhib lawm, tsuas yog qhov no nyob nram no uas tau twv 
yuav muaj. Ces peb yuav nias qhov thib ib, ua ib tug yam ntxwv rau peb. Yog li ces ntawm no peb pom 
lus ceeb toom txog pob nyiaj pab. Rau lub txheej xwm pob nyiaj pab me lawv xav tau… Yog ib txoj kev sib 
tw uas qhib rau txhua tus, lawv xav muab 10 nqi zog ntawm pob nyiaj pab, tag nrho cov nyiaj uas yuav 
foom pub hauv lub txheej xwm no yog 100,000. Qhov ntau tshaj uas ib tug neeg txais tau yog 10, qhov 
tsawg tshaj ib tug neeg txais tau yog 1000. Muaj tej yam ua uas lawv txaus siab pub nyiaj rau. Kev txhawb 
nqa zej zog, kev tsim duab, kev kawm ntawv, kev kawm txog neeg, tag nrho tej no. Cia peb mus saib 
feem txog kev tsim nyog. Tej lub lag luam tsis tsam paj uas tsis muaj qhov 501c3 lawm nrog rau IRS, 
tsuas tsis yog. Nws qhia txhua yam rau nej nyob no, leej twg tsim nyog txais tau? 

Dene' Starks (01:01:56): 

Yog tias nej muaj raws li tej kev cai no, ces nej mus tau ntxiv mus saib nram no saib cov lus qhia ntxiv. 
Pob nyiaj pab hais txog dab tsi? Yuav pub nyiaj pab leej twg? Qhov tes num no yuav pab dab tsi? Tag nrho 
tej xov xwm ntawd nyob ntawm no. Nws kuj qhia txog ib tug neeg uas yus tiv tauj tau. Yog li ntawd yog 
nej muaj lus nug txog qhov no, muaj lus nug txog kev tsim nyog, tej zaum nej tsis paub tseeb xyov nej 
puas tau ua raws li tej kev cai. Ces yog nej xav sib tham nrog ib tug neeg, tej lub sij hawm peb xav tau li 
ntawd xwb, peb xav nrog ib tug neeg tham xwb. Tej lus qhia txog pob nyiaj pab thiab tej lus qhia txog 
kev tiv tauj nyob ntawd. Nyob no, peb pom tias tau nyob qhov twg thaum tso tawm, tiam sis peb pom 
tias hnub xaus yog lub Peb Hlis Ntuj hnub tim 15 xyoo 2021. Yog li ntawd yuav tsum tsom ntsoov rau tej 
yam no thaum peb saib tej pob nyiaj pab. Nov yog lwm qhov website. Qhov no hu ua kev nrhiav pob 
nyiaj pab. Yog ib qho website rau cov tswv cuab. Lawv pub yus los ua cov tswv cuab, tiam sis lawv muab, 
yog nej koom ua tswv cuab ces nej txais tau ntau yam heev. Yog li ntawd yog nej saib rau ntawm sab no, 
peb muaj tej pob nyiaj pab rau txhua yam. Saib tag nrho tej yam no nyob ntawm no. Cia peb nias tej lub 
lag luam uas tsis yog tej lub lag luam tsis tsam paj. 

 

https://www.rev.com/
https://www.rev.com/transcript-editor/Edit?token=aLIZInmVpD_0xFB03UannkVytRme5u1ZWuOTnyjii15U_kWjooMyvQ4_-cebihrcG659p9z-H9NT1WRe8FNKLH0NOxg&loadFrom=DocumentDeeplink&ts=3595.89
https://www.rev.com/transcript-editor/Edit?token=Hy99D9u3q_wUjb5fauMwH8vkZhngTkZWLapS4n67bznzfhSwE_eCC64e7rGtvtccUgxULYszKgJk5ZEiVZQ6Z-8C_6g&loadFrom=DocumentDeeplink&ts=3668.85
https://www.rev.com/transcript-editor/Edit?token=22_Uj3CUOqqs0VbhrHCpgSLJN3D07Evu9JYSrTizWD_2CmVMBuUFayM-nzoxZ4Vir4KWWbINC7XuNBAzaPOCwfgk8Mo&loadFrom=DocumentDeeplink&ts=3716.87


Sau Ntawv Kom Tau Pob Nyiaj Pab – Nrhiav Nyiaj Pab Nej Ntiag Tug Hauj Lwm 

Los ntawm Dr. Dene’ Starks 

Tus Coj Kev Kawm Ntawv, California Kev Koom Haum rau Kev Lag Luam ntawm cov Neeg Dub 

(Black Small Business Association of California, BSBA) 

 

 

 

GMT20210120-192841_WBC-Lunch-_1920x1080 (Ua tiav thaum 01/28/21) 

Kev sau cov lus los ntawm Rev.com 

Phab 13 ntawm 

13 

 

Dene' Starks (01:03:10): 

Nov yog ib pob nyiaj pab rau tej lub lag luam uas tsis tsam paj thiab tej lub lag luam uas tsam paj thiab 
tej tsev kawm ntawv thiab cov neeg uas muaj raws li zaj lus piav txog kev tsim nyog. Peb pom tau hnub 
kawg rau pob nyiaj pab ntawd 03/03/21. Cia li ntseeg kuv, txoj kev ua tej hnub no dhau mus thiab zoo li 
txhua yam twb raug xyaw ua ke niaj hnub no yeej los sai heev, tej hnub li no, peb yuav tsis nco qab yog 
tias peb tsis tso kom muaj qeb thiab sau ntaub ntawv txog tej hnub kawg no. Ces qhia nej tias pub rau 
tej lub xeev twg, ib txhia ntawm cov no yog pub rau California xwb, qhov no yog pub rau Illinois xwb. Ib 
txhia los tej zaum pub rau ib xeem neeg xwb. Tiam sis, nej yuav mus rau ntawm no kom nrhiav tau tej 
pob nyiaj pab. Yog li ntawd yog nej tshawb fawb txog tej pob nyiaj pab, lawv kuj muaj ib qho chaw sib 
tham online uas nej nug ib tug kws tshwj xeeb tej zaum nej muaj lus nug seb nej puas tsim nyog. Los sis 
tej zaum yus xav kom lawv nrhiav tej pob nyiaj pab rau nej. Tej zaum lawv yuav kom nej them nqi rau tej 
ntawd, tiam sis lawv muaj tej yam uas pab ua li ntawd. Lawv kuj muaj xov xwm txog tej pob nyiaj pab. 
Yog li ces zoo li tej no qhia nej tias muaj tej lub hom phiaj twg. Peb twb sib tham txog qhov uas kev 
kawm ntawv yog ib lub hom phiaj. Tej no yeej zoo li cov PPP uas muab tej lus qhia txog tej yam uas muaj 
niaj hnub no. Cuab tej lub hom phiaj rau lub lag luam uas tsis tsam paj rau xyoo 2021. 

Dene' Starks (01:04:21): 

Yog tej yam zoo heev muaj nyob hauv nej tej khoom pab thiab tej yam nej txawj ua hauv nej tej lub lag 
luam. Yog li ntawd kuv yeej xav muab txhua yam ntawd rau nej saib. Tam sim no, kuv yuav qhib sij hawm 
rau tej lus nug. Kuv tsis paub xyov puas muaj tej lus nug hauv chaw sib tham. Tiam sis kuv yuav qhib sij 
hawm rau tej lus nug tam sim no. 

